
  Fylkesmannen i Sogn og Fjordane   

   Miljøvernavdelinga 
     

      

 Saksbehandlar: Bjarne Nes, tlf.: 57 65 61 49   
   

 

Inspeksjonsrapport 
 

Saksnummer: 2008/1967 
 

Informasjon om verksemda 
Namn: Avinor AS, Sogndal lufthamn Dato for inspeksjonen: 19.06.2008 

Adresse: Haukåsen, 6854 Kaupanger Telefon: 57 62 82 00 / 951 50 685 
 

Besøksadresse: Haukåsen Organisasjonsnr.: 985 198 292 

Kommune/kommunenr.: 1420 / Sogndal Bransjenr. (NACE-kode): 63.230 

 

Tilstades under kontrollen 
Frå verksemda:  
Asbjørn Haugen, lufthamnsjef 
Odd Arne Hagen, verneombod 
Gerda Grøndal, seniorrådgiver 

Frå Fylkesmannen:  
Grete Haugan 
Bjarne Nes 
Frå SFT:  
Marie Nordby 

 
Hovudtema for kontrollen 

 Internkontrollen  

 Kjemikaliebruk  

 Utslepp til vatn  

 Handtering av farleg avfall 
 

Resultat frå kontrollen 
Rapporten omtalar eventuelle avvik som vart konstatert, og merknader som vart gjevne under 
kontrollen. Definisjon av avvik og merknader er gjeve på side 2.  
 
Fylkesmannen avdekka 1 avvik og gav 1 merknad under kontrollen.  
 
Oppfølging etter kontrollen 
 
Fylkesmannen pålegg verksemda å gje ei skriftleg tilbakemelding som gjer greie for dei tiltaka som er 
gjennomførte og eventuell tidsplan for ytterlegare tiltak for å rette opp avvik. Verksemda blir bedt om å 
kommentere det tilhøva som er omtalt som merknader.  
 
Frist for skriftleg tilbakemelding er: 31.08.2008 
 
Pålegget om skriftleg tilbakemelding er gjeve med heimel i forureiningslova § 49. Vedtaket kan 
påklagast innan 3 dagar etter at pålegget er motteke, jf. forvaltningslova § 14. Ei eventuell klage bør 
grunngjevast og skal sendast Fylkesmannen.  

Definisjon på avvik og merknader 
 
Avvik: Brot på krav fastsett i eller i medhald av helse-, miljø- og sikkerheitslovgjevinga, t.d. brot på 
krav i ureiningslova, produktkontrollova, forskrifter med heimel i desse to lovene, eller krav og vilkår 
fastsett i utsleppsløyve eller dispensasjonar. 
 
Merknader: eit tilhøve som tilsynsetatane finn naudsynt å påpeike på for å ivareta helse, miljø og 
sikkerheit og som ikkje er omfatta av definisjonen for avvik. 
 
 
Informasjon om vedtak om tvangsmulkt 
Dersom Fylkesmannen ikkje har motteke den skriftlege tilbakemeldinga innan fristen, kan 
Fylkesmannen fatte vedtak om tvangsmulkt. Vedtak om tvangsmulkt blir gjeve med heimel i 
forureiningslova § 73 eller produktkontrollova § 13. Ei eventuell tvangsmulkt kan fastsetjast som eit 
eingongsgebyr eller eit løpande dagsgebyr som gjeld så lenge tilbakemeldinga ikkje er motteke.  
 
 
Kontrollaksjon flyplassar 2008 
 
Kontrollen ved Sogndal lufthamn vart gjennomført som ledd i ein kontrollaksjon som omfattar 
flyplassar i 11 fylke og på Svalbard. Kontrollane vert utført av fylkesmannen i samarbeid med Statens 
forurensningstilsyn (SFT). SFT har òg stått for planlegginga av aksjonen.  
 
Tema for kontrollaksjonen er m.a.: 

 Internkontroll  

 Bruk av kjemikaliar til avvising av rullebane og fly, og ev. til brannslukking 

 Rutinar for risikovurdering og for substitusjon og dokumentasjon av kjemikaliebruk 

 Utslepp til vatn 
 
Det er elles eit mål med aksjonen å sikre framtidig einskapleg behandling og oppfølging av saker som 
gjeld utslepp frå flyplassar. 
 
 
Gebyr for kontrollen 
Verksemda skal betale gebyr for kontrollen. Gebyrsats ved kontroll av verksemd utan utsleppsløyve 
går fram av kapittel 39 i forskrift om begrensning av forurensning (ureiningsforskrifta), jf. § 39-7.  
 
 
Dokumentunderlag  
 
Dokumentunderlag ved kontrollen var:  

 Ureiningslova m/forskrifter 

 Produktkontrollova m/forskrifter 

 Forskrift om systematisk helse-, miljø, og sikkerhetsarbeid i virksomheter (internkontrollforskrifta) 

 Jordforskrapport nr 76/00 om Miljøforhold relatert til bruk av avisingsmidler ved Sogndal lufthavn 

 Avinor: Utsleppssøknad for Sogndal lufthavn, datert 21.11.2005 

 Innkomne merknader til søknaden, og kommentarar frå Avinor 

 Referat etter møte mellom Avinor og Fylkesmannen datert 11.09.2007 og 15.01.2008.  
 
Andre dokument som vart vist til eller overlevert under kontrollen 

 Avtale mellom Avinor og Widerøe’s Flyveselskap 

 Prosjektforslag. Vurdering av konsekvenser og mulige tiltak vedrørende bruk av 
avisingskjemikalier ved Avinor lufthavner i Sogn og Fjordane og Møre og Romsdal 

 Avinor Sogndal lufthamn – Registrering av vinterforhold 

 Deler av Avinor sitt elektroniske styringssystem  

Resultat av kontrollen.  
 

Avvik 

 
Avvik 1: Flyplassen har mangelfull risikokartlegging inkl. manglande oppfølging/overvaking 
av resipientane som vert tilført avløpsvatn frå flyplassen 

 
Avvik frå: Internkontrollforskrifta § 5, punkt 6.  

 
Kommentar: Den største miljøutfordringa knytt til flyplassen i Sogndal er avrenning av smeltevatn frå 
rullebane, flyoppstillingsområde og snødeponi. Dette smeltevatnet innheld restar av kjemikaliar frå 
avvising av rullebane og fly. I 2000/2001 utarbeidde Jordforsk og Aquateam ein rapport om 
”Miljøforhold relatert til bruk av avisingsmidler ved Sogndal lufthavn”. Rapporten var òg eit grunnlag 
for Avinor AS sin søknad om utsleppsløyve, og den inneheld forslag til aktuelle tiltak ved plassen.  
Avinor AS har seinare opplyst at det skal utførast nye og meir omfattande prøvetaking i resipientane 
for å dokumentere korleis utslepp av kjemikaliar påverkar miljøtilstanden i resipientane.  
 
Under kontrollen fekk vi opplyst at prøvetakinga ikkje hadde kome i gang, men at det no var bestemt 
at nødvendig utstyr skal vere på plass hausten 2008, og at prøvetaking vert sett i gang før 
vintersesongen 2008/09. 
 
På grunn av dei endringane som er gjort ved flyplassen dei siste 4-5 åra, må det gjerast ei oppdatert 
risikovurdering av utslepp av avisingskjemikaliar. Av endringar ved flyplassen kan nemnast; forlenga 
rullebane og større trafikkareal elles, endring/oppgradering av avløpsanlegg og overvassystem, 
endra plassering av snødeponi m.v. Også andre tilhøve bør inngå i ei samla risikovurdering. Som 
eksempel kan nemnast: Brann- og redningsøvingar som skjer ved bruk av fuel i terrenget rundt 
flyplassen, lagring av kjemikaliar og drivstoff, ev. avrenning frå område som tidlegare var brukt til 
brannøvingsfelt.  
 
Under synfaringa kunne det observerast skade på vegetasjonen på myra aust for tilkomstvegen til 
flyplassen. Denne myra vart sist vinter bruk som deponiområde for snø frå flyoppstillingsområde og 
anna trafikkareal. Det er usikkert om dette området drenerer vest- eller austover. 
Miljøkonsekvensane ved bruk av området som snødeponi bør inngå i kartlegginga.  
 
 
 
 

Merknader 

 
Merknad 1: Handtering av avvik i høve ytre miljø kan betrast  
 
Kommentar: Avinor AS har eit oversiktleg system for handtering av avvik, som ein del av verksemda 
sin internkontroll. Systemet er tilgjengeleg for alle på eigen pc. Det synest likevel som om 
avvikssystemet i liten grad er teke i bruk for ytre miljø-tilhøve.  
 
Det blir utarbeidd handlingsplanar etter vernerunder/HMS-runder ved flyplassen. Planane synest å 
vere godt forankra i leiinga i selskapet ved ein ”ledelsesgjennomgang” av ulike fagområde ein gong 
pr. år. Det synest likevel ikkje som ytre miljø er noko fast tema ved denne gjennomgangen.  

Andre forhold 

 
Tiltak for oppsamling av glykol frå flyavising. 
Avinor AS opplyser at dei har til vurdering innkjøp av utstyr for oppsamling av glykol etter avising av 
fly. Dette kan vere eit svært aktuelt tiltak for å få ned avrenning av glykolhaldig avløpsvatn til 
resipientane. Fylkesmannen er positiv til at slikt utstyr blir prøvd ut ved Sogndal lufthamn.  
 
Lagring og levering av farleg avfall. 
Avinor AS har ført opp ny garasje m/verkstadhall. Her skjer vedlikehald av eigne kjøretøy. Her er òg 
lagra olje og farleg avfall (spillolje, oljefilter, spylevæske m.v.). Sluk i hallen er tilknytt ny oljeutskiljar. 
Vi fekk opplyst at rutinar for tilsyn og tøming av oljeutskiljarar er under utarbeiding. Vi minner i den 
samanheng at farleg avfall skal leverast godkjent mottak minst 1 gong pr. år. Dette vil òg gjelde ev. 
olje som er samla opp i utskiljaren. Verksemda kunne elles leggje fram dokumentasjon 
(deklarasjonsskjema) for innlevert farleg avfall.  
 
Opplæringsprogram for vinterdrift. 
Som det går fram av kommentarane under Avvik 1 er avrenning av avisingskjemikaliar til 
resipientane, etter vår vurdering den største miljøutfordringa for drifta av flyplassen. Leiinga og dei 
tilsette ved flyplassen synest å ha fokus på optimal bruk av kjemikaliane, noko som har både ei 
økonomisk og miljømessig side, i tillegg til at flytryggleiken alltid vil vere det overordna. Vi ser det 
som positivt at det m.a. er etablert eit eige opplæringsprogram for vinterdrift ved plassen.  
 
Flyavising. 
Det er inngått ein avtale mellom Avinor AS og Widerøe om ansvar for avising og innkjøp av 
avisingskjemikaliar. Avinor AS opplyste at flyselskapet (Widerøe) kjøper inn avisingskjemikaliane, og 
at dette skjer sentralt i selskapet. Widerøe har ansvar for å skaffe datablad for dei kjemiske stoffa 
som vert nytta ved avising, og syte for at desse er tilgjengelege også for Avinor sitt personell. 
Det er òg Widerøe som står for flyavisinga ved plassen, og Avinor får rapport kvar månad om 
kjemikaliebruken.  
 
Brannøving. 
Det meste av brannøving for personellet skjer no ved brannøvingsfeltet ved flyplassen i Florø. Vi 
fekk opplyst at det likevel skjer mindre (varme) øvingar ved at kar med fuel vert plassert ut i 
terrenget rundt flyplassen og tent på. Det var brukt ca. 1000 liter fuel til dette siste år. Formålet er å 
kunne øve i det aktuelle terrenget, og saman med lokalt brannvesen. Sjå og kommentarane under 
avvik 1.  
 
Søknad om utsleppsløyve 
Sogndal lufthamn har ikkje utsleppsløyve for utslepp av avvisingskjemikaliar. Avinor sende i slutten 
av 2005 søknad til Fylkesmannen, og prosessen med å behandle søknaden vart starta våren 2006, 
mellom anna med førehandsvarsling og utlegging til offentleg gjennomsyn.  
 
Av ulike grunnar er ikkje søknaden slutthandsama hos Fylkesmannen. Det er m.a. knytt usikkerheit 
om kunnskapen om utsleppa og konsekvensen for resipientane er god nok, og såleis kva krav som 
bør stillast til utsleppet. Det har òg vore eit ønskje å kunne samordne vår behandling med 
behandling av tilsvarande søknader i andre fylke.  
 
 


